
 

XITATIMENTE XA VUHANGALASAMAHUNGU 

 SARS: XINTIRHWANA XA MPHUTUMO WA NAKHOTIKI  

 Tshwane, 12 Nhlangula 2025 – Hofisi ya Khasitomo ya Durban ya SARS yi endlile 
xintirhwana xa vunhlori xa ntirhisano lexi endliweke eNhlalukweni wa Durban 
nampundzu swinene hi ti 12 Nhlangula 2025. Xintirhwana xi fikelerisile eka ntekelo wa 30 
wa switina swa Nakhotiki leyi Ehleketeleriweke leyi a yi ri eka Yuniti ya Xigwitsirisi ya 
xikepe leyi nga na nkoka wa le xitarateni wa R65 000 000. 

Swidzidziharisi swi nyiketiwile eka SAPS, DPCI ku lavisisiwa ku ya emahlweni, nchuchiso 
na heriso.  

Hi ti 12 Nhlangula 2025 kwalomuya ka 02:45 Xipano xa Nsindziso wa Khasitomo xa 
Durban xi simekile Dyikepe dyo Patirola dya Yuniti ya le Lwandle ya Khasitomo ledyi 
vitaniwaka – Striker ku famba dyi ya yimisa Xikepe xa Movha ekusuhi na Fairway Bouy eka 
Nsoma wa le Handlle kwalomuya ka 4 wa Timayili ta Vutluti eVugimalwandle bya le 
Vuxeni bya Durban. Xipano xa Nsindziso xi yimisile dyikepe loko dyi ri karhi dyi nghena 
empolweni no heleketa dyikepe eka vuyimaswikepe bya dyona.  Xipano xa Nsindziso xi 
khandziyile dyikepe, no kambela vutivi bya Mulawuri wa dyikepe, no kambela matsalwa 
ku kumisisa ndhawu ya khontheyina. 

Dyikepe dyi sechiwile hi Xipano xa Nsindziso naswona khontheyina yi kumekile 
edyikepeni laha Yuniti ya Xigwitsirisi yi nga kamberiwa. Leswi swi fikelerisile eka 
nkumisiso wun'we wa kahle wa switina swa nakhotiki leyi ehleketeleriwaka. 

  

 



  

Khomixinara wa SARS Ttn Edward Kieswetter u humeserile ehandle ku khensa ka yena 
eka Khasitomo ya SARS na tiejensi ta nsindziso wo landzelela nawu eka ntirho wa vona 
wo xiximeka. U vurile leswaku "Khasitomo yi kombisile vurhena bya yona hi ku tirha hi 
matimba no kongomisa evusikwini ku yimisa dyikepe ledyi. Leswi swi kombisa 
vutinyiketeri bya matimba bya SARS byo sirhelela mindzilekani ya hina no khayimela 
ekule swigevenga hinkwaswo leswi lava ku rhumela swilo swa khombo leswi vangaka 
nxaniseko lowu nga hungutekiki eka vanhu va hina."  

Ku kuma vuxokoxoko hi xitalo, u komberiwa ku tihlanganise na SARSMedia@sars.gov.za. 

